
Azərbaycan şərqində Archips xylosteana Linnaeus, 1758  

yarpaqbükəninin tədqiqi 

 

Məhərrəmova Ş.M. 
AMEA Zoologiya İnstitutu, mm_sheyda@hotmail.com 

 
Məqalədə Archips xylosteana yarpaqbükəninin Azərbaycan şərqində 

bioekoloji xüsusiyyətləri, trofik əlaqələri və parazitoid kompleksi haqqında məlumat 

verilmişdir. 

 

GİRİŞ 

Qədimliyi ilə mikrolepidopterler içərisində ön siralarda duran Yarpaq-

bükənlərin (Lepidoptera: Tortricidae) Tortricinae yarımfəsiləsi və Archipini 

tribinə daxil olan Archips cinsinin dünyada 100-dən çox təsvir olunmuş 

növü məlumdur [1]. Cinsin növlərinin əksəriyyəti müxtəlif meyvə, meşə, 

dekorativ bitkilərin ziyanvericiləridir. 

Azərbaycanda cinsin 4 növü məlumdur: Archips  crataegana Hubner, 

[1796-1799], A.podana Scopoli, 1763, A.rosanus Linnaeus, 1758, A.xyloste-

ana Linnaeus, 1758. Bu növlərdən A.rosanus və A.xylosteana  ziyanvericilik 

xüsusiyyətinə görə cinsin digər növlərindən xeyli öndədir. Tədqiqatlar 

zamanı A.rosanus 26 növ, A.xylosteana 10 növ bitkiyə ziyan vurduğu qeydə 

alınmışdır [2].  

Təqdim olunan məqalədə A.xylosteana növünün Azərbaycanın 

şərqində bioekoloji xüsusiyyətləri, trofik əlaqələri və parazitoid kompleksi 

haqqında ətraflı məlumat verilmişdir. 

 

MATERİAL VƏ METODLAR 

Tədqiqatın yeri. Azərbaycanın şimal-şərq və cənub-şərqində təbii 

senozlarda, şərq ərazisində isə təbii senozlarla oxşar bitki örtüyünə malik 

aqrosenozlarda (qoruyucu meşə zolaqlarında, parklarda, bağlarda) müşa-

hidələr aparılmış və hər 3 ərazi üzrə alınan nəticələr müqayisəli analiz 

edilmişdir. Tədqiqat sahəsi kimi meşələr və onlara həmsərhəd və ya yaxın 

məsafədə yerləşən meyvə bitkiləri becərilən ərazilər (həyətyanı sahələr, 

qoruyucu zolaqlar, bağlar və s.) seçilmişdir.  

Material və metod. Material təbiətdən 1994-2016-cı illərdə mart-

avqust aylarında A.xylosteana-nın tırtıl və pup mərhələlərində toplanmışdır. 

Toplanmış material ümumi qəbul edilmiş entomoloji metodların köməyi ilə 

işlənmiş və qeydiyyatlar aparılmışdır [3]. Parazitoid kompleksinin müəyyən 

edilməsi və sağqalma cədvəlinin tərtib edilməsi məqsədilə laboratoriya şə-

raitində nümunələrin inkişafı laboratoriyada yetkin fərdə qədər izlənmişdir.   

NƏTİCƏLƏR VƏ ONLARIN MÜZAKİRƏSİ 

A.xylosteana tədqiqat aparılmış bütün tədqiqat ərazilərində və demək 

olar ki, əksər tədqiqat illərində rast gəlinsə də, Azərbaycanın cənub-şərq 

hissəsində xüsusilə geniş yayılmış, şimal-şərq ərazilərində isə adi növdür 

(şəkil 1). Çoxsaylıdır. 

Şəkil 1. Archips xylosteana L. yarpaqbükəni: illər üzrə rastgəlmə tezliyi və 

parazitoidlə yoluxması 

Trofik əlaqəsi: A.xylosteana polifaq olub, geniş sahib arealına malik 

defolyatordur, meyvə ağacları və bəzi dekorativ bitkilərlə qidalanır. Qida 

bitkilərinə ağcaqayın (Acer), yemişan (Crataegus), şabalıd (Castanea), 

I -

84,5%      

II -

15,5%

fısdıq (Fagus), göyrüş (Fraxinus), doqquzdon (Lonicera), tozağacı (Betula), 

cökə (Tilia), palıd (Quercus), söyüd (Salix), qarağac (Ulmus), eləcə də alma 

(Malus), armud (Pyrus), böyüktkən (Rubus), badam (Prunus) daxildir. 

Yaponiyada sitrus bitkilərində də qeydə alınıb. Hətta Yaponiyada bu növ 

şabalıd bitkisinə almadan daha çox ziyan vurur [4]. 

Tədqiqat ərazilərində A.xylosteana 10 növ qida bitkisi üzərində 

qidalanması müşahidə olunmuşdur (Quercus castaneifolia, Parrotia 

persica, Crataegus caucasica, Populus hyrcana, Zelkova carpinifolia, 

Mespilus germanica, Malus L., Rubus L., Armeniaca vulgaris, Alnus 

subcordata). Əsas qida bitkiləri Q.castaneifolia, P.persica, Z.carpinifolia və 

C.caucasica-dır [2].  

Yayılması: Avropa (Albaniya, Avstriya, Belçika, Bolqarıstan, Böyük 

Britaniya, Almaniya, Yunanistan, Danimarka, İspaniya, İtaliya, Norveç, 

Polşa, Rumıniya, İsveçrə və s.), Asiya (Çin, İran, Qazaxstan, Koreya, 

Türkiyə), Afrika, Qafqaz. 

Bioekoloji xüsusiyyətləri: A.xylosteana palearktik növdür. Yaşayış 

tərzinə görə A.rosanus-a oxşayır və ildə bir nəsil verir. Tədqiqat zamanı 

ziyanvericinin ilk dəfə olaraq fenoloji təqvimi hazırlanmışdır (şəkil 2). Qış 

diapauzasını yumurta mərhələsində keçirir. Diapauza dövrü təxminən 9-10 

aya qədər davam edir. Yumurtaları əvvəlcə yaşıl, sonra getdikcə tünd qonur 

olur. Yumurta oval və ya dəyirmi ləvhə şəklində topalarda qoyulur, hər 

topada 20-60 yumurta olur.  

 
Şəkil 2. Archips xylosteana fenoloji təqvimi 

Bir dışı fərdin məhsuldarlığı 3-4 topa şəklində qoyulmuş, 150-160 

ədəd yumurtadır. Yumurtaların üzəri dişilərin ifraz etdiyi maye ile örtülür və 

pulçuqlarla gizlədilir. Mart ayından qışlamış yumurtalardan tırtıllar çıxmağa 



Azərbaycan şərqində Archips xylosteana Linnaeus, 1758 

yarpaqbükəninin tədqiqi 63 

başlayır. Böyük yaşlı tırtılları 17-20 mm-dir, üzəri açıq boz rənglidir, mavi 

çalarları müşahidə olunur. Alma ağaclarında tumurcuqların partlama dövrü 

tırtılların çıxması üçün fenoloji siqnaldır. Tırtılların rəngi sarımtıl-yaşıldır. 

Tırtıllar yarpaqları uc hissəsindən eninə doğru buraraq sarıyırlar və 

əksəriyyəti tək yarpaqlara zərər vururlar. Tırtıllar 4 yaş dövrü keçirir və 15-

30 gün qidalanırlar. Tırtılları polifaqdır və meyvə ağacları, meşə və bəzi 

dekorativ bitkilərə ziyan vurur.  

Puplaşma burulmuş yarpaqlar arasında aprelin axırında başlayır. Pupları 

tünd-qəhvəyi rəngdədəir, demək olar ki, qaraya yaxındır. Ölçücə A.rosanus-

un puplarına nisbətən bir qədər uzundur – 11-12 mm-dir. Pupun inkişafi 12-

18 gün çəkir - sonra may ayının birinci yarısında yetkin fərdlər görünməyə 

başlayır.  

Yetkin fərdləri kiçik ölçülü kəpənəklərdir, qanadları açılmış vəziyyətdə 

uzunluğu 19-24 mm-dir. Ön qanadları müxtəlif rəngli naxışlıdır, rəngləri 

sarı-qızılıdan boz-qəhvəyiyə qədər dəyişə bilir. Qanadların üzərində qızılı-

narıncı, qırmızı, yaşıl zolaq və ləkələr var. Arxa qanadları bozumtuldur. 

Bütün Archips növlərində olduğu kimi A.xylosteana -da da cinsi dimorfizm 

müşahidə olunur. Bu qanadların rəng, forma və ölçülərində özünü büruzə 

verir. Erkəklərdə qanadları açılmış 19-22 mm, dişilərdə 22-24 mm-dir.  

Yetkin fərdlərin uçuşu iyunun ortalarına qədər davam edir. Kəpənəklər 3-

4 gün sonra oval formada, şabalıd rəngdə yumurta qoyur. Yumurtalarını qrup 

halında (2-100 ədəd) əsasən ağacların gövdə və qalın budaqlarının torpağa 

yaxın hissələrinə qoyur və qorunma məqsədilə üzərini ifraz etdiyi xısusi açıq 

qəhvəyi maye ilə örtürlər.  

A.xylosteana yarpaqbükəninin parazitoid kompleksi 

Azərbaycanda bizim tədqiqatlara qədər A.xylosteanus-un parazitoidləri 

haqqında yalnız A.Əliyev [5] tədqiqatlarında rast gəlinir. Belə ki, müəllif 

İchneumonidae fəsiləsi növlərini tədqiq edərkən Azərbaycanda cəmi 60 növ 

ixnevmonidin sahibləri arasında yarpaqbükən növlərini də göstərmişdir. 

A.Əliyev yarpaqbükənlərdən Tortrix viridana-nı 11 növ, A.rosanus-u 10 

növ, C.pomonella-nı 7 növ, eləcə də Archips crataegana, A.xylosteana, 

Spilonota ocellana, Pandemis heparana yarpaqbükənlərini də ixnev-

monidlərin sahibləri kimi qeyd etmişdir.  

Aparılmış tədqiqat işlərinin nəticəsində A.xylosteana növünün sağqalma 

cədvəli hazırlanmışdır (cədvəl 1). Tədqiqat ərazilərində ziyanvericiyə aid 

toplanmış materialın 78.1%-də isə sahib yetkin mərhələyə qədər inkişafını 

tamamlaya bilmiş, 15.5%-də parazitoidlə yoluxma müşahidə edilmişdir. 

Cədvəl 1 

A.xylosteana yarpaqbükəninin sağqalma cədvəli  

Növ 
Nümunələrin 

sayı 

İmaqoya 

qədər inkişaf  

Ölüm faizi 

Parazitoidlə 

yoluxma 

Müx. səbəbdən 

ölüm 

say %-lə say %-lə  say %-lə 

Archips xylosteana 2071 1617 78.1 322 15,5 132 6,4 

 

Müəyyən edilmişdir ki, A.xylosteana-ın tədqiqat ərazilərində sayının 

azaldılmasında Ichneumonidae (5 növ) və Braconidae (3 növ) fəsilələrinə 

aid 8 növ parazitoid fəaliyyət gəstərir (cədvəl 2). Braconidae fəsiləsinə aid 

növlər ziyanvericinin tırtıl, Ichneumonidae fəsiləsinə aid növlər isə tırtıl və 

pup mərhələləri yoluxdurmuşdur.  

Cədvəl 2 

A.xylosteana yarpaqbükəni yoluxduran parazitoidlərin  

bioloji xüsusiyyətləri  

Parazitoidlər 

Sahibi yoluxdurduğu 

mərhələ 

Braconidae  

(3 növ) 

 

Macrocentrus resinellae + (I)    + +  

Macrocentrus nidulator + (I)   +  +  

Cotesia sp. + (I)    + +  

Ichneumonidae 

(5 növ) 

Itoplectis maculator  + (I)  +  +  

Lissonota sp. + (I)    + +  

Triclistus globulipes   + (I) +  +  

Triclistus sp + (I)   +  +  

Mesochorus sp. + (II)   +  +  

Cəmi  6 1 1 5 3 8 0 

Qeyd: (I) – I-li parazitoid; (II) – II-li parazitoid 

Müəyyən edilmişdir ki, Archips xylosteana yarpaqbükənini parazitoid 

kompleksində tırtıl mərhələsini nəzarətdə saxlayan növlər üstünlük təşkil 

edir (6 növ). Digər 2 növdən biri ziyanvericini pronimfa mərhələsində, 

digəri isə pup mərhələsində yoluxdurmuşdur. Sahibin pup mərhələsini 

yoluxduran parazitoidlərin növ tərkibinin kasıb olması (cəmi 2 növ) pup 

mərhələsində parazitoidlərin yoluxdura bilmədikləri sahib nümunələrinin 

böyük faizlə yetkin mərhələyə qədər çatmasına səbəb olmuşdur. 

Ziyanvericinin parazitoid kompleksinə daxil olan növlərin hamısı 

endoparazitoid kimi fəaliyyət gostərmişlər, eyni zamanda əksər növlər 

solitar olmaqla oz yumurtalarını reallaşdırmaq üçün hər dəfə sahibin bir 

fərdini seçir. Bu da daha çox sahib yoluxdurma ilə nəticələnir.  

Parazitoidlərdən yalnız Mesochorus sp. ikincili parazitoid olmaqla oz 

yumurtalarını digər endoparazitoid - ixnevmonid və ya brakonid sürfələrinə 

qoyur. Mesochorus sp. parazitoidi sahibin kiçik və orta yaşlı tırtıllarını 

yoluxdurur. Parazitoidin yetkin fərdləri sahibin böyük yaşlı tırtıllarından 

çıxmışdır. 

Tədqiqat ərazilərinə görə şimal-şərqdə və şərqdə A.xylosteana 

parazitoid kompleksi ən kasıb olan ərazilərdir. Ziyanvericinin sayını 

parazitoidlər əsasən cənub-şərqdə tənzimləmişlər.  

A.xylosteana yarpaqbükəninin inkişafı ilə sinxronluq təşkil edən 

parazitoidlərdən Cotesia sp., Macrocentrus linearis kiçik yaşlı tırtıllarınına 

qarşı, Lissonota sp., III yaş tırtıllarına qarşı, Habrobracon variegator isə 

orta və böyük yaşlı tırtıllarınına qarşı biometod vasitəsi kimi tətbiq oluna 

bilər. Ziyanvericinin pup mərhələsində sahib yoluxdurmada İ.maculator 

parazitoidi aktiv fəaliyyət göstərir.  

Изучение листовертки Archips xylosteana (Linnaeus, 1758)  

в восточной части Азербайджана 

 

Ш.М.Магеррамова 

Институт Зоологии НАНА 

Были изучены биоэкологические особенности, трофические связи и 

паразитоидный комплекс листовертки Archips xylosteana. В природе на 

уменьшение численности этого вредителя оказывают 8 видов паразитоидов, 

относящихся к семействам Ichneumonidae и Braconidae. Зараженность 

листовертки паразитоидами составило 15.5%. 

Investigation of Archips xylosteana tortrix  

(Linnaeus, 1758) in the east of Azerbaijan 

 

Sh.M.Maharramova 

Institute of Zoology of ANAS 
  

 The bioecological characteristics, trophic connections and parasitoid complex 

of Archips xylosteana  tortrix were investigated in the east of Azerbaijan. 

There act 8 types of parasitoids, belonging to the Ichneumonidae and Braconidae 

families, in reducing the number of pests in nature. The parasitoid infection was 

15.5%. 

 

 

 

 

 

 


